
Informe de legalidade sobre o proxecto de decreto polo que se establece a
ordenacion e o curriculo da educacion primaria na Comunidade Auténoma de
Galicia.

De conformidade co disposto no artigo 43.2 da Lei 16/2010, do 17 de decembro, de
organizaciéon e funcionamento da Administraciéon xeral e do sector publico de Galicia,
emito o seguinte

INFORME

1. Marco normativo e competencial

O marco xuridico competencial que atrible aos 6rganos da Conselleria de Cultura,
Educacidén, Formacion Profesional e Universidades a elaboracién da presente norma parte
do artigo 31 do Estatuto de Autonomia de Galicia, consonte o cal é da competencia plena
da Comunidade Autonoma galega a regulacion e administracion do ensino en toda a sua
extension, niveis e graos, modalidades e especialidades, no ambito das suas
competencias, sen prexuizo do disposto no artigo 27 da Constitucién e nas leis organicas
que, conforme ao apartado primeiro do seu artigo 81 o desenvolvan, das facultades que
lle atriblde ao Estado o niumero 30 do apartado 1 do artigo 149 da Constitucién, e da alta
inspeccion necesaria para o seu cumprimento e garantia.

O Decreto 119/2022, do 23 de xuifio, polo que se establece a estrutura organica da
Conselleria de Cultura, Educacién, Formacién Profesional e Universidades dispon no seu
artigo 1 que lle corresponden a esta conselleria, entre outras competencias e funciéns, a
planificacion, regulacion e administracion do ensino regrado en toda a slUa extension,
niveis, graos, modalidades e especialidades, e a coordinacion do sistema universitario, de
conformidade co establecido na Lei orgdnica 1/1981, do 6 de abril, pola que se aproba o
Estatuto de autonomia de Galicia, nas leis orgdnicas reguladoras do sistema educativo
espafiol e demais normativa de aplicacién.

O artigo 6 da Lei organica 2/2006, do 3 de maio, de Educacion, na redaccién dada pola Lei
organica 3/2020, de 29 de decembro, define o curriculo como o conxunto de obxectivos,
competencias, contidos, métodos pedagodxicos e criterios de avaliacion de cada unha das
ensinanzas reguladas nesa lei.

Consonte o citado artigo, para asegurar unha formaciéon comuin e garantir a validez dos
titulos correspondentes, o Goberno, logo de consultar &s comunidades auténomas, fixara,
en relaciéon cos obxectivos, competencias, contidos e criterios de avaliacidn, os aspectos
basicos do curriculo, que constitien as ensinanzas minimas.

As Administracions educativas, pola sua banda, estableceran o curriculo das distintas
ensinanzas, do que formaran parte eses aspectos basicos e revisardn periddicamente os
curriculos para adecualos aos avances do cofiecemento, asi como aos cambios e novas
esixencias do seu ambito local, da sociedade espafiola e do contexto europeo e
internacional.

O Real Decreto 157/2022, de 1 de marzo, polo que se establecen a ordenacién e as
ensinanzas minimas da Educacién Primaria determina na sua Disposicion final terceira,
Calendario de implantacién, que o mesmo se implantard para os cursos primeiro, terceiro
e quinto no curso escolar 2022-2023, e para os cursos segundo, cuarto e sexto no curso
escolar 2023-2024.

Este Real decreto aprobou e concretou a nivel estatal as ensinanzas minimas para a
educacion primaria, determinando os aspectos bdsicos do curriculo, establecendo os
obxectivos, fins e principios xerais e pedagoxicos do conxunto desta etapa. Estes fins e
principios concrétanse nos descritores operativos do grao de adquisicion das
competencias clave previsto ao finalizar a etapa. Por outro lado, e para cada unha das
areas, fixanse as competencias especificas previstas para a etapa asi como os criterios de
avaliacién e os contidos enunciados en forma de saberes basicos. Ademais, de cara a
facilitarlle ao profesorado a sua practica docente, propdn unha definicidn de situaciéns de
aprendizaxe e enuncianse orientacidns para o seu desefio.

2. Necesidade e oportunidade

A memoria de legalidade, acerto e oportunidade elaborada pola Secretaria Xeral de
Educacién e Formacién Profesional (actual Direccién xeral de Ordenacién e Innovacién
Educativa) xustifica o marco normativo e competencial do decreto, que se dita para
adaptar o sistema educativo galego ao cambio normativo establecido pola Lei orgdnica
3/2020, de 29 de decembro, pola que se modifica a Lei organica 2/2006, do 3 de maio, de
educacién, segundo as directrices determinadas pola Unién Europea e pola UNESCO para
a década 2020-2030 e as demandas da propia sociedade galega; establecer a ordenacion e
o curriculo das ensinanzas da educaciéon primaria regulando e establecendo as
correspondentes relaciéns entre os distintos elementos curriculares conforme 3as
competencias correspondentes en materia educativa e ao Real decreto 157/2022, do 1 de
marzo; e concretar as intenciéns do sistema educativo galego para a etapa da educacion
primaria, sinalando as pautas de accién ou orientacidon sobre como proceder para facelas
realidade e comprobar que efectivamente se tefien acadado.

3. Tramitacion

A Lei 16/2010, do 17 de decembro, establece no capitulo Il do seu titulo Il o procedemento
de elaboracién de disposicidons administrativas de caracter xeral. O artigo 41 regula a fase
inicial e sinala que a elaboracion das devanditas disposicions iniciarase por acordo da
persoa titular da conselleria na que se encadre o centro directivo que tivese a iniciativa.
Asi, o presente proxecto de decreto foi elaborado como anteproxecto pola Secretaria
Xeral de Educacién e Formacion Profesional. A documentacion achegada nesta fase foi a
seguinte:

» Acordo do conselleiro de Cultura, Educacién e Universidade (actual conselleiro de
Cultura, Educacion, Formacion Profesional e Universidades) de 7 de marzo de 2022,
de inicio do procedemento de elaboracion da norma.

« Texto do anteproxecto.

« Memoria xustificativa sobre a sua legalidade, acerto e oportunidade.
« Memoria econémico-financeira.
« Taboa de vixencias.

« Informe do Servizo Técnico-Xuridico.

De acordo co artigo 41.2 da citada lei, o texto da proposta normativa expuxose
publicamente na fase "Consultas abertas" da seccidn "Consulta publica previa" do Portal
de Transparencia e Goberno Aberto durante o periodo comprendido entre 0 9/03/2022 e o
23/03/2022. Nese prazo non se recibiron achegas/opinidns.

Logo de finalizar esta fase do procedemento mediante a aprobacién inicial do texto como
proxecto de decreto polo conselleiro de Cultura, Educacién e Universidade (actual
conselleiro de Cultura, Educacion, Formacion Profesional e Universidades), o 22 de abril de
2022, seguironse os tramites da fase intermedia previstos no artigo 42 da Lei 16/2010.

De conformidade co artigo 41.5 da mesma norma, consta certificado emitido o 19 de maio
de 2022 pola directora da Area de Administracién dixital na Amtega, no que se da conta
de que no periodo comprendido entre o 25/04/2022 e o 13/05/2022 (en cumprimento do
disposto no artigo 9 da Lei 1/2016, do 18 de xaneiro, de transparencia e bo goberno) se
expuxo publicamente no portal de Transparencia e Goberno Aberto o texto integro do
proxecto de decreto. Non se recibiron suxestidéns a través do formulario dispofiible no
devandito portal.

Asi, na tramitacion do proxecto solicitouse informe a Secretaria Xeral da Igualdade
—emitido o 10 de maio de 2022— e & Direccion Xeral de Planificacion e Orzamentos
—emitido o 29 de abril de 2022—.

De acordo co artigo 42.9 da Lei 16/2010, remitiuse & Conselleria de Politica Social (actual
Conselleria de Politica Social e Xuventude) unha analise do impacto demografico do
proxecto e a Direccidon Xeral de Familia, Infancia e Dinamizacion Demografica emitiu
informe con data 5 de maio de 2022.

Figura tamén no expediente o ditame emitido polo Consello Escolar de Galicia, en reunién
celebrada o dia 31 de maio de 2022, coas propostas recollidas na dita reunion.

Incliese no expediente acta da sesidon da mesa sectorial de 27 de abril de 2022 e
certificado emitido pola secretaria da Mesa Sectorial Docente non Universitaria asinado o
29 de abril de 2022, no que se fai constar que o proxecto de decreto foi tratado na sesion
da Mesa Sectorial celebrada o dia 27 de abril de 2022.

Constan tamén informes da Secretaria Xeral de Educacién e Formacion Profesional, do 10
de xufio de 2022, sobre as suxestions e recomendacions recibidas no tramite de audiencia
e informacion publica e sobre os informes e ditames emitidos polos distintos érganos que
con caracter preceptivo informaron o proxecto.

O Consello de Cooperacion Bibliotecaria de Galicia informou favorablemente o proxecto
de decreto, na sua reunion do dia 7 de xullo de 2022. Consta certificado emitido pola
secretaria do dito érgano co visto en data 8 de xullo de 2022.

A Asesoria Xuridica Xeral emitiu informe o 4 de agosto de 2022.

Por ultimo, a Direccion Xeral de Ordenacion e Innovacidon Educativa remitiu con data de 5
de agosto do 2022 informe en relacién co emitido pola Asesoria Xuridica Xeral.

De conformidade co artigo 43.2 da Lei 16/2010, de 17 de decembro, de organizacién e
funcionamento da Administracion xeral e do sector publico de Galicia, por considerar que
se axusta 4 legalidade vixente, informo favorablemente o proxecto de decreto polo que se
establece a ordenacién e o curriculo da educaciéon primaria na Comunidade Auténoma de
Galicia.

Santiago de Compostela

Manuel Vila Lopez
Secretario xeral técnico

Asinado por: VILA LOPEZ, MANUEL

Cargo: Secretario Xeral Técnico
Data e hora: 09/08/2022 11:39:56

